
Oddagrein

Hóast Annika Olsen, lands­
stýriskvinna, á Facebook 
segði seg stuðla pedagogum 
í stríði teirra ímóti fyrst og 
fremst formanni hennara, 
Jørgen Niclasen, so er tað 
eitt dupultspæl, sum hon 
hon spælir. Sum partur av 
samgonguni, sum partur av 
landsstýrinum og ikki minst 
sum partur av Fólkaflokki­
num, so er Annika Olsen 

samsek. Tí er hon ein bein­
leiðis mótpartur hjá føroysku 
fakfelagsrørsluni.

Hinvegin so er hetta ein 
nátúrlig markering. Hetta 
er tann fyrsti knívurin, sum 
Jørgen Niclasen hevur fingið 
í ryggin frá samgongu- ella 
floksfelaga, síðani hendan 
samgongan varð skipað. Og 
tað er ikki frá hvørjum sum 
helst, at Jørgen Niclasen fær 

knívin. Tað er frá kvinnuni, 
sum ikki slapp at stilla upp til 
formansvalið ímóti Jørgeni 
Niclasen, tí onkur »krúlla« í 
fløktum floksreglum forðaði 
hesum.

Men Fólkaflokkurin plag­
ar at koma styrktur burtur 
úr at tosa við fleiri tungum – 
tað ger hann uttan iva eisini 
hesaferð...

Fólk vóru nú rættiliga farin at 
troyttast av ósemjuni millum Før­
oya Pedagogfelag og Fíggjarmála­
ráðið og Kommunala Arbeiðsgevar­
afelagið. Men tað var ikki fyrr enn 
forkvinnan í Javna langaði nevan í 
borðið og hótti við at stevna lands­
ins leiðslu, at verulig gongd kom á 
samráðingarnar.

Og Sigrun Wardum og tey í 
Javna høvdu veruliga orsøk til 
at ilskast inn á stríðandi partar­
nar. Um Nærverkið gjørdi ætlan­
ina um konsentratiónsleguna fyri 
menningartarnað í Leguhúsinum 
í Nesvík til veruleika, so var totala 
skommin fullkomin.

Vanliga er ikki so lætt at síggja 
vinnarar eftir eitt verkfall. Fak­

feløgini bløða skjótt út, og arbeiðs­
gevarar spara nógvar pengar. Í so 
máta er hetta verkfallið kanska 
einki undantak, men tó. Fólka­
flokkurin hevur vunnið alt higar­
til, og tað sum ikki er ein sigur fyri 
fakfelagsrørsluna hesaferð, tað er 
so ein sigur fyri Jørgen Niclasen og 
Fíggjarmálaráðið.

Í skrivandi stund er ilt at fáa 
eyga á, hvat lyftið um fyrireiking­
artíð í veruleikanum merkir – ella 
hvat tað er vert. Pedagogfelagið 
segði í tíðindaskrivi í gjárkvøldið, at 
eingin avmarking var um, hvussu 
nógv tíð skal setast av til hetta ar­
beiðið, meðan semjan sigur, at hjá 
pedagogum á dagstovnum kann ein 
tími í miðal um vikuna brúkast til 

at fyrireika pedagogiska arbeiðið, 
og at leiðarin á stovninum hevur 
ábyrgd av tilrættaleggingini av hes­
um arbeiðinum.

Kanska vit fáa eina skilligari frá­
greiðing frá Pedagogfelagnum um 
hetta. Men sambært Heðini Mort­
ensen, so er eingin broyting í enda­
liga sáttmálanum í mun til tað, sum 
upprunaliga stóð pedagogunum 
í boði. Hann sigur, at lønarbroyt­
ingin er stórt sæð tann sama, og 
at avtalan um fyrireikingartíð eis­
ini stórt sæð er tann sama. Og tólv 
minuttir um dagin, sum leiðarin á 
stovninum skal leggja til rættis, 
ljóðar ikki av nógvum.

Men eru tey í Pedagogfelagnum 
glað fyri sáttmálan, so er tað gott í 

sjálvum sær. Men at talan er um ein 
láglønarbólk boðar tíðindaskrivið 
frá felagnum eisini frá. Av teimum 

2.000 limunum í Føroya Pedagog­
felag eru bara fimm limir –  altso 
eitt fjórðings prosent – sum fáa yv­
ir 32.000 krónur og harvið ikki fáa 
fulla nyttu av teimum 220 krónu­
num í lønarhækking.

Hesar samráðingarnar hava vón­
andi lært fakfeløgini at taka sær 
aðrar partar fyri. Tær hava ikki víst 
samanhald millum fakfeløgini – og 
tær hava víst, hvussu stórt vald og 
hvussu stórt tak ein borgarlig sam­
gonga hevur á spjaddu føroysku 
fakfelagsrørsluni.

Fakfelagsrørslan hevur 
fingið nógv at hugsa um

Hóast vit hava spurt Fólka­
flokkin fleiri ferðir, hvør 
støða floksins í veruleika­
num er til ætlan landsstýr­
issins um at hækka blokk­
stuðulin, so hevur eingin 
vilja svarað. Og allar minst 
Jørgen Niclasen, floksfor­
maður og fíggjarmálaráð­
harri. 

Tí er tað, at vit hava 
mistonkt Fólkaflokkin fyri 
lumpa løgmann – at flokk­
urin als einki meinar við 
hetta.

Men fyrstur at loysa frá 
posabandinum er formað­
ur Fólkafloksins og á tingi 
– fyrrverandi fiskimála­
ráðharrin, Jákup Mikkel­
sen. Hann sigur, at var ein 
eyðmýking fyri løgmann at 
fara hesa biddaragongd til 
Danmarkar.

– Eingin hevur kent tað 
so væl á sínum egna kroppi 
sum Sambandsflokkurin, 
at hetta bleiv ein eyðmýk­
ing segði Jákup Mikkelsen 
í løgtinginum fríggjadagin. 
Hann vísti eisini á, at eyð­
mýkingin ikki minst stend­
ur í tí at fara til Danmarkar 
at biðja um 150-200 milliónir 
krónur, hóast løgmaður átti 

at vitað, at tað fór ikki at 
bera til, segði hann.

At tað var ein biddara­
gongd viðgongur Jákup 
Mikkelsen. Men hann vís­
ir á – sum vit hava skotið 
Fólkaflokkinum í skógvar­
nar her á síðuni fleiri ferðir 
– at hetta var eitt stórmál 
fyri Sambandsflokkin, 
og at hetta var prísurin, 
Fólkaflokkurin var sinnað­
ur at rinda fyri at fáa nógv 
onnur mál framd.

Og Jákup Mikkelsen 
staðfestir eisini, at Fólka­
flokkurin var púra róligur 
innast inni. Tey tey lótu 
bara løgmann og Sam­
bandsflokkin fáa sín vilja, 
tí tey vistu, at danir fóru 
aldrin at ganga ynskjunum 
frá løgmanni á møti, men 
at hetta fór at enda við eini 
eyðmýking.

Tað hevði verið áhuga­
vert at vitað, hvat løgmaður 
sigur til, at Fólkaflokkurin 
nú viðgongur, at flokkurin 
hevur lumpað løgmann og 
hevur so lætt við at vinda 
hann um sín lítlafingur. 
Men løgmaður hevur onga 
viðmerking...

Vinda løgmann 
um lítlafingur

Endiliga kom semjan

Tølini eru so lagalig, plaga 
vit at siga. Men um vit rokna 
eitt sindur uppá, hvør hevur 
vunnið í krónum og oyrum 
upp á verkfallið hjá Føroya 
Pedagogfelag, so eru tað ikki 
pedagogarnir, sum fara við 
vinninginum:

Taka vit Tórshavnar 
kommunu, so eru runt 
roknað 700 pedagogar og 
hjálparfólk lønt hjá komm­
ununi. Teirra lønarhækking 
er 220 krónum um mánað­
in. Hetta gevur kommununi 
eina eyka útreiðslu upp á 
154.000 krónur um mánaðin 
ella 1.845.000 krónur um ár­
ið.

Sambært Heðini Morten­

sen hevur kommunan spart 
400.000 krónur um dagin. 
Verkfallið vardi í 22 dagar, so 
har eru spardar tilsamans 8,8 
milliónir kónur.

Í sáttmálaskeiðnum vinna 
pedagogar og hjálparfólk 3,7 
milliónir krónur meira av 
hesi lønarhækking. Soleiðis 

kostar verkfallið pedagogu­
num og hjálparfólkum í Tórs­
havnar kommunu 5,1 millión­
ir krónur, sum eru spardar í 
kommunukassanum.

Verkfallið er eitt sterkt 
vápn, sum kostar nógvar 
pengar...

Annika var samsek við Jørgen

Styggja 
ungdómin 
av landi­
num?
Bergur Jacosen
kjak á síðu 17

Spurn­
ingar 
til Hav­
stovuna
Meinhard Jacobsen
kjak á síðu 19

Eirikur Lindenskov
eirikur@sosialurin.fo

Semjan kostar pedagogum 
í Havn 5,1 milliónir krónur


